
				এই পাতাটির মুদ্রণ সংশোধন করা প্রয়োজন। 
প্ৰেতপুৱী। (ty
r
অজিত সিংহ পুনঃ পুনঃ বলিতে লাগিলেন, “ভয় কি ? এখানে আমরা সকলই রহিয়াছি,—ভয় কি ? রঘুবীর সিংহ, তোমার মত বীরের এ অবস্থা দুঃখের বিষয় ।”
- এই সময়ে সৈনিকগণ তথায় ফিরিয়া আসিয়া, রঘুবীর সিংহের অবস্থা দেখিয়া বিস্মিতভাবে অজিত সিংহের মুখের দিকে চাইতে লাগিল। তিনি বলিলেন, “রঘুবীর সিংহ পীড়িত হইয়াছেন ;—আমরা ইহাকে বাহিরে হাওয়ায় লইয়া যাইতেছি ;-তোমরা জন কয়েক মরিয়ম বিবির অট্টালিকায় যাও।--প্ৰত্যেকে অস্ত্রশস্ত্ৰ লইয়া যাও,- প্ৰত্যেক ঘর তন্ন তন্ন করিয়া দেখ ;- যদি কোন গুপ্ত দ্বার, — কোন গুপ্ত ঘর বা কোন লোককে দেখিতে পাও,-তখনই তাহাকে * পুতি করিয়া আঁীদের কাছে আনিবে ;—আমরা বাহিরে আছি।”
তাহারা দশ বার জন মশাল হস্তে মরিয়ম বেগমের প্রাসাদে প্রবেশ করিল ;—কয়েক জন তথায় রহিল। অজিত সিংহ বলিলেন, “রাত্ৰি কত হইয়াছে বলিয়া বোধ হয় ?”
এক ব্যক্তি আকাশের দিকে চাহিয়া বলিল, “আর রাত্রি অধিক নাই,--শীঘ্রই ভোর হইবে।” ।
তুজিত সিংহের ইচ্ছা নহে যে র্তাহার রাজপুত সৈন্যগণ সকল কথা জানিতে পারে ।--তিনি যাহা যাহা দেখিয়াছেন,-মনে মনে স্থির করিলেন, তিনি কাহাকেই অন্ততঃ এক্ষণে সে কথা বলিবেন না। রঘুবীর সিংহ কি বলিবেন, তাহা তিনি কিছুই জানিতেন না, - সুতরাং তাহার কথা প্ৰকাশ করা উচিত, কি অনুচিত, তাহা তিনি কিছুই স্থির করিতে পারেন নাই ;-যাহাই হউক। এ সকল কথা গোপন রাখাই যে আবশ্যক, তাহা তিনি বুঝিয়াছেন ।
তিনি সৈনিকদিগকে বলিলেন, “তোমরা এই খানে পাহারায় থাকি ;-আমি রঘুবীর সিংহকে হাওয়ায় একটু বাহিরে লইয়া যাইতেছি।”

